
REZIME PROGRAMA OBUKE
	Naziv programa obuke

	
„Unapređenje socijalne kohezije kroz prevenciju rodno zasnovanog nasilja, zaštitu od porodičnog nasilja sa fokusom na zaštitu djece“

	Ciljevi i zadaci programa obuke i oblast socijalne i dječje zaštite na koju se odnose

	Opšti cilj je da se osnaže stručni radnici/ce centara za socijalni rad za dosljednu, etičku i standardizovanu primjenu Konvencije o pravima djeteta i Istanbulske konvencije u prevenciji rodno zasnovanog nasilja, sa posebnim fokusom na djecu, kako bi svojim radom doprinijeli jačanju socijalne kohezije i izgradnji zajednice zasnovane na povjerenju, solidarnosti i jednakosti.Specifični ciljevi su: primjena principa KPD u svakodnevnom radu, unapređenje procjene rizika i sigurnosnog planiranja, razvijanje rodno osjetljivog pristupa u radu CSR, uključivanje djece u postupke odlučivanja prilagođeno uzrastu, jačanje multisektorske saradnje i koordinacije i standardizacija dokumentovanja i izvještavanja. Zadaci programa su osposobiti učesnike za dosljednu primjenu međunarodnih i domaćih standarda zaštite, razviti vještine praktične procjene rizika i izrade sigurnosnih planova, omogućiti prepoznavanje i adekvatno reagovanje na rodno zasnovano nasilje, primijeniti alate i metode za uključivanje djece i osiguranje njihovog najboljeg interesa i podstaći vođenje koordinacije i saradnje sa policijom, zdravstvom, obrazovanjem, sudovima i NVO, kao i naprijediti kvalitet dokumentovanja i izvještavanja u radu CSR.



	Sadržaj programa obuke

	Uvod: Program polazi od obaveza Crne Gore u zaštiti djece i žena kroz primjenu međunarodnih konvencija (KPD i IK). Posebno se naglašava ključna uloga centara za socijalni rad (CSR) kao prve linije zaštite i potrebe za njihovim osnaživanjem kroz standardizovane alate i kontinuiranu edukaciju. 
Teorijska zasnovanost: Program je utemeljen na međunarodnim standardima i nacionalnom zakonodavstvu. Osnova su principi Konvencije o pravima djeteta (nediskriminacija, najbolji interes, pravo na razvoj i participaciju) i Istanbulske konvencije (4P model – prevencija, zaštita, procesuiranje i politike). Posebno se naglašavaju trauma-informisani i rodno osjetljivi pristup, kao i multisektorska saradnja u kojoj CSR ima centralnu ulogu. CSR djeluju u okviru Ustava i ključnih zakona: o socijalnoj i dječjoj zaštiti, zaštiti od nasilja u porodici, rodnoj ravnopravnosti, zabrani diskriminacije i porodičnog zakona. Program osnažuje stručne radnike CSR da dosljedno primjenjuju ove norme, usklađujući praksu sa međunarodnim obavezama i nacionalnim strategijama. 
Tematski moduli programa: Prava djeteta i biopsihosocijalni pristup – zaštita i osnaživanje djece u riziku; Tranzicioni modeli zaštite – od procjene rizika do reintegracije u zajednicu; Pristup usmjeren na korisnika – individualizacija intervencija; Trauma-informisani pristup – podrška koja sprječava retraumatizaciju; Evidencijski zasnovane prakse – standardizovani alati i multisektorska koordinacija; Rodna ravnopravnost i intersekcionalnost – uklanjanje barijera i prepoznavanje višestruke diskriminacije. 
Ciljevi programa: Opšti cilj je da se osnaže stručni radnici/ce centara za socijalni rad za dosljednu, etičku i standardizovanu primjenu Konvencije o pravima djeteta i Istanbulske konvencije u prevenciji rodno zasnovanog nasilja, sa posebnim fokusom na djecu, kako bi svojim radom doprinijeli jačanju socijalne kohezije i izgradnji zajednice zasnovane na povjerenju, solidarnosti i jednakosti.
Specifični ciljevi obuhvataju: primjenu principa KPD, unapređenje procjene rizika i sigurnosnog planiranja, rodno osjetljiv pristup, učešće djece u postupcima, multisektorsku saradnju i standardizaciju dokumentovanja.
Kompetencije koje razvija program: Polaznici razvijaju opšte kompetencije (razumijevanje standarda, etičko djelovanje, prepoznaju značaj prevencije rodno zasnovanog nasilja i zaštite djece kao ključnih faktora za jačanje socijalne kohezije, kritičko promišljanje prakse) i posebne kompetencije (primjena KPD i IK, prepoznavanje obaveza CSR, kreiranje intervencija u skladu s najboljim interesom djeteta i zaštitom od nasilja).
Ciljna grupa i krajnji korisnici: Obuka je namijenjena stručnim radnicima CSR (socijalni radnici, psiholozi, pedagozi, pravnici, specijalni pedagozi, defektolozi, logopedi, andragozi, sociolozi i drugim stručnim radnicima u skladu sa aktom o sistematizaciji radnih mjesta u CSR). Krajnji korisnici žrtve nasilja, odnosno djeca i njihove majke, djeca svjedoci nasilja, žene žrtve nasilja, njihove porodice i lokalne zajednice.
Metodologija rada: Obuka se realizuje kroz interaktivne metode: kratka predavanja, prezentacije, grupni rad, studije slučaja, role-play simulacije i vježbe procjene rizika. Na taj način teorija se povezuje sa praktičnim vještinama potrebnim u CSR.
Plan obuke: Dan 1: Primjena Konvencije o pravima djeteta u praksi CSR – principi, procjena rizika, učešće djece, multisektorska saradnja i dokumentovanje; Dan 2: Primjena Istanbulske konvencije u praksi CSR – procjena rizika nasilja nad ženama, osjetljive grupe, multisektorski odgovor, standardi kvaliteta i komunikacija u kriznim situacijama.



	Kompetencije koje će program obuke razvijati

	Opšte kompetencije: 
Učesnici će nakon obuke biti osposobljeni da:
· razumiju međunarodne i domaće standarde zaštite djece i žrtava rodno zasnovanog nasilja i njihovu primjenu u praksi centara za socijalni rad,
· primjenjuju principe etičkog, rodno osjetljivog i profesionalnog djelovanja u svakodnevnom radu sa djecom i ženama,
· prepoznaju značaj prevencije rodno zasnovanog nasilja i zaštite djece kao ključnih faktora za jačanje socijalne kohezije,
· kritički sagledavaju sopstveni profesionalni rad i kontinuirano ga unapređuju kroz evidencijski zasnovane i multisektorske pristupe.
Posebne kompetencije koje program razvija ogledaju se u tome što će polaznici obuke nakon programa biti u stanju da:
· interpretiraju i primjenjuju ključne odredbe UN Konvencije o pravima djeteta i Istanbulske konvencije u radu centara za socijalni rad,
· razlikuju obaveze i odgovornosti centara za socijalni rad u zaštiti djece i žrtava nasilja,
· povezuju teorijska znanja sa praktičnim izazovima u radu sa korisnicima,
· osmišljavaju i primjenjuju intervencije koje su zasnovane na principu najboljeg interesa djeteta i zaštite od nasilja.



	Ciljna grupa profesionalaca kojima je obuka namijenjena

	[bookmark: _Hlk210374011]Obuka je namijenjena stručnim radnicima CSR (socijalni radnici, psiholozi, pedagozi, pravnici, specijalni pedagozi, defektolozi, logopedi, andragozi, sociolozi i drugim stručnim radnicima u skladu sa aktom o sistematizaciji radnih mjesta u CSR). Krajnji korisnici žrtve nasilja, odnosno djeca i njihove majke, djeca svjedoci nasilja, žene žrtve nasilja, njihove porodice i lokalne zajednice.



	Uslovi za uključivanje profesionalaca u obuku

	1. Završene osnovne akademske studije iz društveno-humanističkih nauka (socijali rad, psihologija, pedagogija, pravo, specijalna pedagogija, defektologija, logopedija, andragogija, sociologija...)
2. Poželjno prethodno iskustvo u radu sa djecom i ženama žrtvama nasilja
3. Prioritet: zaposleni u centrima za socijalni rad



	Krajnji korisnici

	Krajnji korisnici obuke su djeca u riziku, djeca i njihove majke žrtve i svjedoci nasilja, žene žrtve nasilja, njihove porodice i lokalne zajednice.



	Broj učesnika u grupi (min/max)

	Minimalno 12 učesnika, maksimalno 22 učesnika



	Dužina trajanja programa obuke

	Dva dana po 8 sati, 16 sati ukupno



